ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2006 ԹՎԱԿԱՆԻ ՀՈՒԼԻՍԻ 13-Ի n 1002-Ն որոշման մեջ փոփոխություններ կատարելու մասին» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

Իրավական ակտի ընդունման անհրաժեշտությունը

«Հայաստանի Հանրապետության կառավարության 2006 թվականի հուլիսի 13-ի            N 1002-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունումը պայմանավորված է՝ «Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին» 2011 թվականի դեկտեմբերի 29-ի ՀՕ-347-Ն Հայաստանի Հանրապետության օրենքն ուժի մեջ մտնելուց հետո, Հայաստանի Հանրապետության կառավարության 2006 թվականի հուլիսի 13-ի 1002-Ն որոշմամբ հաստատված ժամկետային աշխատանքային պայմանագիր կնքելու կարգը «Համայնքային ծառայության մասին» Հայաստանի Հանրապետության օրենքին համապատասխանեցնելու անհրաժեշտությամբ:
Ընթացիկ իրավիճակը և խնդիրները
«Համայնքային ծառայության մասին» Հայաստանի Հանրապետության օրենքում փոփոխություններ կատարելու մասին» 2011 թվականի դեկտեմբերի 29-ի ՀՕ-347-Ն Հայաստանի Հանրապետության օրենքով «համայնքի ղեկավարի աշխատակազմ» հասկացությունը փոխարինվել է «քաղաքապետարանների և գյուղապետարանների աշխատակազմ» հասկացությամբ, որտեղ իրականացվում է համայնքային ծառայություն:

Վերը նշվածի պատճառով ներկայումս առկա են անհամապատասխանություններ «Համայնքային ծառայության մասին» Հայաստանի Հանրապետության օրենքի և Հայաստանի Հանրապետության կառավարության 2006 թվականի հուլիսի 13-ի 1002-Ն որոշմամբ հաստատված ժամկետային աշխատանքային պայմանագիր կնքելու կարգի միջև: 
Տվյալ բնագավառում իրականացվող քաղաքականությունը
Ներկայացված որոշման նախագիծը տվյալ բնագավառում իրականացվող քաղաքականության փոփոխություն չի նախատեսում:
Կարգավորման նպատակը և բնույթը
Նշված իրավական ակտի ընդունման նպատակը՝ Հայաստանի Հանրապետության կառավարության 2006 թվականի հուլիսի 13-ի 1002-Ն որոշմամբ հաստատված ժամկետային աշխատանքային պայմանագիր կնքելու կարգի համապատասխանեցումն է «Համայնքային ծառայության մասին» Հայաստանի Հանրապետության օրենքին:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության տարածքային կառավարման նախարարության աշխատակազմի համայնքային ծառայության հարցերի վարչության կողմից:

Ակնկալվող արդյունքը
Հայաստանի Հանրապետության կառավարության 2006 թվականի հուլիսի 13-ի 1002-Ն որոշմամբ օգտագործվող հասկացությունները կհամապատասխանեն «Համայնքային ծառայության մասին» ՀՀ օրենքով օգտագորվող հասկացություններին և կկիրառվեն դրանց նշանակությանը համապատասխան:
